World Youth Day – Riflessjonijiet fuq l-iSpirtu s-Santu għal kull ġurnata
Miktuba minn Fr. Marco Portelli
Daħla

B’dawn il-ħsibijiet qosra għal kull ġurnata, ser inkunu qed ngħinu lil xulxin biex f’din il-mixja ta’ fidi, iż-żagħżagħ jiskopru, jitkebbsu u jsaħħu l-attitudni ta’ mħabba mibnija fuq għarfien ta’ tagħlim sod lejn it-tama li jagħti l-iSpirtu s-Santu (Ruħ il-Qodos), fil-mixja tagħna ta’ maturita’ bħala żgħażagħ fid-dinja tal-lum. B’din il-mixja ż-żgħażagħ jagħrfu iktar bir-responsabbilta’ li jkunu huma stess li jwasslu lil żgħażagħ oħra l-esperjenza msarrfa f’mod ta’ ħajja, u jkunu ta’ xhieda u qawwa quddiemhom.

Tema Prinċipali għall-din il-mixja spiritwali flimkien fl-okkażżjoni tal-WYD

“Imma intom ikollkom qawwa, meta jiġi l-iSpirtu s-Santu fuqkom, u tkunu xhieda tiegħi” (Atti 1:8)
7 ta’ Lulju
Niskopru kif l-iSpirtu s-Santu ħadem f’persuni li nsibu fil-Bibbja (eż. David, Pawlu). Naraw kif dawn kienu miftuħin għall-iSpirtu s-Santu u ħallewh jaħdem f’ħajjithom. Aħna wkoll mistiedna nkunu miftuħin għaliH, f’dak kollu li jgħidilna u jurina matul din l-esperjenza. (Skiet) Matul il-ġurnata f’qalbna nitlobu spiss: Spirtu Qaddis għinni nsir nafek. Fittex mumenti meta ħassejt il-preżenza tiegħu u kif għaraftu.
8 ta’ Lulju
L-esperjenza personali biss ma twassalx għall-għarfien sħiħ tal-iSpirtu s-Santu. Hemm bżonn li nintegraw l-esperjenza tagħna mal-għarfien ta’ persuni oħrajn. (Skiet) Matul din il-ġurnata fittex li taqsam l-esperjenza tal-Ispirtu Qaddis f’ħajtek ma’ persuna oħra fil-grupp. Fi tmiem il-jum ara jekk sirtx taf iktar kif jaħdem fina u fl-oħrajn l-Ispirtu Qaddis.
9 ta’ Lulju
Fl-inżul tal-iSpirtu s-Santu fuq l-appostli, insibu element importanti ħafna li l-appostli kienu lkoll miġburin flimkien. Min hawn joħroġ il-bżonn tal-għaqda, f’post wieħed, b’għan wieħed, anke jekk f’mument ta’ tbatija/biżà kif kienu fih l-appostli. (Skiet) Matul din il-ġurnata fittex li ssir taf lil xi persuni li ftit għadek kellimthom fil-grupp; ħares lejhom u ftakar li dawn huma xbieha ta’ Alla.

10 ta’ Lulju
Ħafna drabi fil-ħajja tagħna jkollna bżonn naħfru lil xulxin, u nagħmlu xi ftit sforz biex naċċettaw persuni differenti, b’idejat differenti. B’impenn flimkien nirbħu l-ostakli tar-razez, kulturi, sessi, klassijiet soċjali, sinjur/fqir etc. (Skiet) Matul din il-ġurnata kun preparat/a li taħfer iktar mis-soltu, anke fuq affarijiet żgħar li jseħħu matul il-jum.

11 ta’ Lulju
L-iSpirtu s-Santu jaħdem fina u madwarna, billi jiftaħ lill-bniedem, lill-grupp, għal persuni oħrajn lejn unita’ dejjem ikbar u ma’ diversi kulturi. Issa li dejjem resqin lejn il-gimgħa tal-World Youth Day, ejjew nitolbu għall-għaqda u l-paċi bejn diversi nazzjonijiet. (Skiet) Matul din il-ġurnata aħseb fuq is-sbuħija tad-diversita’ u tal-kobor tal-unita’ fid-diversita’, ta’ kulturi, razez u reliġjon.
12 ta’ Lulju
L-iSpirtu s-Santu huwa l-aġent ta’ għaqda. L-iSpirtu qaddis li jgħammar fil-knisja, jitkellem bi kwalunkwe lingwa, jifhem u jilqà kull ilsien b’karità, u jirbaħ kull firda u dispersjoni. Mela l-iSpirtu s-Santu huwa dak li jinkludi u qatt jeskludi. (Skiet) Matul din il-ġurnata pprova għaddi kumpliment/tifħir/ringrazzjament lil persuni l-oħrajn madwarek, f’mod sinċier anke lil dawk li ma tantx għandek grazzja magħhom.
13 ta’ Lulju
Biex nidħlu fil-prattika ta’ inklusività, irridu naħdmu ħafna biex inkunu umli f’dinja mimlija kburija. Mingħajr din l-umiltà l-anqas lil Alla stess ma jirnexxielna nagħtuh glorja u ringrazzjament kif jistħoqqlu. (Skiet) Matul din il-ġurnata inħarsu lejn il-kobor ta’ Alla u ċ-ċokon tagħna l-bnedmin; l-umilta’ fil-ħajja tagħna li nsibuha fis-sinċerita’ magħna nfusna; u l-umilta’ kif nesprimuha fis-sinċerita’ mal-oħrajn. 
14 ta’ Lulju
Wieħed ma jistax jwassal l-aħbar ta’ Ġesù b’mod effettiv, u lanqas ma jistà juri sewwa min huwa Ġesù, mingħajr il-qawwa tal-iSpirtu s-Santu. Iktar u iktar, ma tistax twassal lill-persuni l-oħrajn għall-intimità ma’ Ġesù mingħajr l-iSpirtu s-Santu. (Skiet) Matul din il-ġurnata sib ħin u għamel adorazzjoni quddiem Ġesù sagramentat.

15 ta’ Lulju
Il-konverżjoni fina u fil-persuni l-oħrajn isseħħ bil-ħidma tal-iSpirtu s-Santu. Mela mhux aħna nibdlu l-persuni, imma huwa l-iSpirtu qaddis iġib din il-konverżjoni. Jekk ikollna l-iSpirtu tal-Mulej fina, aħna nistgħu nkunu strumenti ta’ dawl f’ħajjet l-oħrajn. (Skiet) Matul din il-ġimgħa, naraw x’tixtiequ li jinbidel fil-ħajja tagħna, dak id-difett, dnub, sitwazzjoni…. u nitolbu lill-Ispirtu Qaddis biex iġib il-bidla fina.
16 ta’ Lulju
Huwa tajjeb li wieħed jimpenja ruħu u nwettqu attivitajiet, spiritwali u soċjali, imma nistaqsu: Kemm ħloqna l-ambjent tajjeb biex l-iSpirtu s-Santu jaħdem fil-persuni preżenti? Kemm kbirna flimkien fuq livell uman u spiritwali. (Skiet) Matul din il-ġurnata ipprova aħdem u aħseb biex dak kollu li tgħid u tagħmel ikun mimli mħabba u fiduċja lejn kulħadd.

17 ta’ Lulju
L-Evanġelju huwa l-kontenut ta’ dak li jrid jiġi mxandar, u l-iSpirtu s-Santu huwa d-dinamiċita’, l-aġent prinċipali li jġib it-tiġdid. B’hekk dak li nisimgħu u naqraw fl-Evanġelju, l-iSpirtu s-Santu jg

Inna biex nirriflettu fuqu u ninterjorizzawh. (Skiet) Matul din il-ġurnata napprezzaw iktar kif l-iSpirtu Qaddis jgħinna nirriflettu biex il-Kelma ta’ Alla tagħmel sens f’ħajjitna. Grazzi.

18 ta’ Lulju
Il-mezzi biex niżguraw il-preżenza tal-iSpirtu qaddis f’ħajjitna, huma t-talb (cf. Atti 1:14); l-ubbidjenza lejn ir-Rieda ta’ Alla (cf. Atti 5:32); u l-imħabba lejn l-oħrajn (cf. Rum 5:5). (Skiet) Matul din il-ġurnata neżaminaw iktar lilna nfusna fuq kemm verament qed nitolbu fil-ħajja tagħna kuljum, kemm jiena lest nobdi r-Rieda ta’ Alla, u kemm inħobb lill-oħrajn.
19 ta’ Lulju
L-iSpirtu s-Santu huwa l-aġent prinċipali li jġib it-tiġdid: tiġdid mill-ħażin għal twelid ġdid fil-magħmudija, fil-kuntatt u l-għarfien ta’ Ġesù fil-bidu tiegħu (cf. Ġw. 3:6, 1:13, 3:3), u l-ieħor huwa tiġdid li jikkawża maturazzjoni, fejn wieħed jikber (cf. Ġw. 14-16, 1Ġw 2:20-27). (Skiet) Matul din il-ġurnata nirriflettu fuq il-bidu tat-twelid tagħna permezz tal-magħmudija.

20 ta’ Lulju
Kif ser nibqa nemmen, niskopri u nikber b’dak li jgħidli l-iSpirtu s-Santu fil-ħajja tiegħi (cf. Jn 14:16-17; 14:26; 15:26; 16:7-15)? Kif nista’ noħroġ rebbieħ fuq il-ħażen? Kif qed nagħti s-sehem tiegħi bħala membru fil-Knisja? (Skiet) Matul din il-ġurnata wieġeb dawn il-mistoqsijiet u ara kif tista timpenja ruħek aħjar bħala membru ħaj tal-Knisja.
21 ta’ Lulju
L-iSpirtu s-Santu nixtiequH jew nibżgħu minnu għax ilaqqagħna ma’ Ġesù li huwa t-triq, il-verità, il-ħajja? Nibżgħu mill-verità fuqna nfusna? Nibżgħu għax nafu li l-iSpirtu qaddis jibdilna, u kull bidla ġġib ċertu insigurta fina? Nibżgħu li jġagħlna nagħmlu deċiżjonijiet strambi u radikali? (Skiet) Matul din il-ġurnata itlob spiss: Ejja Spirtu Qaddis u warrab kull biżà fina.
22 ta’ Lulju
Jekk hemm xi biżà fina, ejjew naċċettawha, u nitolbu lill-iSpirtu s-Santu jeħlisna minnha. Irridu nitolbu lill-iSpirtu s-Santu stess biex l-ewwel ifejjaq u jwarrab din il-biża li timblukkana, li twaqqafna, li tnaqqaf l-effett, il-bidla, il-konverżjoni li l-iSpirtu s-Santu jrid iġib fina. (Skiet) Matul din il-ġurnata naħsbu fuq dawk l-esperjenzi pożittivi li mlew lil ħajjitna b’kuraġġ, sabiex f’mumenti iebsin jgħinuna negħlbu l-biża’.

23 ta’ Lulju
Il-kariżmi li hemm f’kull bniedem jiġu minn Ġesù, u kien Ġesù stess li għamel uħud appostli, oħrajn evanġelisti, oħrajn profeti (cf. Ef. 4:11-12). Dawn il-kariżmi huma mhejjuna u jiġu fid-deher bil-qawwa tal-iSpirtu s-Santu li jaħdem f’kull persuna, u mhux ma xi grupp ta’ nies privileġġati biss. (Skiet) Matul din il-ġurnata ejjew insibu liema huma l-kariżmi li hemm fina.
24 ta’ Lulju
L-iSpirtu s-Santu fil-kitbiet ta’ San Pawl insibu li: a) huwa l-liġi l-ġdida, il-liġi interna f’kull bniedem, miktuba fil-qalb tal-bniedem li hija l-pedament tal-patt il-ġdid (cf. Rum. 7:6; 8:2; 2Cor. 3:6; Titus 3:5); b) huwa l-għarfien ta’ Alla (cf. 1Cor.2:7-16); c) huwa l-istess imħabba li twassal għal karità (cf. Rom 5:5, 1Cor.12:31-13:1ff); d) huwa l-istess risurrezzjoni u immortalità. (Skiet) Matul din il-ġurnata fittex wieħed minn dawn il-passaġġi tal-Bibbja u irrifletti fuqu.
25 ta’ Lulju
Hekk kif il-Missier jagħti xhieda ta’ Ġesù (cf. Ġw. 5:32-37, 8:18) hekk ukoll l-iSpirtu s-Santu jagħti xhieda ta’ Ġesù (cf. Ġw. 15:26).  Ġesù ma jitkellimx minn rajh (cf. Ġw. 8:28; 12:49; 14:10). L-iSpirtu s-Santu ma jitkellimx minn rajh, (cf. Ġw.16:13). Ġesù jagħti glorja lill-Missier (cf. Ġw. 8:50; 17:1), L-iSpirtu s-Santu jagħti glorja lil Ġesù (cf. Ġw. 16:14). (Skiet) Matul din il-ġurnata fittex wieħed minn dawn il-passaġġi u aħseb fuq il-misteru tat-Trinità.

26 ta’ Lulju
Wieħed irid joqgħod attent fuq l-għemil tal-ġisem: żina, faħx, nuqqas ta’ rażan, idolatrija, seħer, mibegħda, ġlied, għira, korla, ambizzjoni, firda, partiti, invidja, sokor, tbaħrid u ħwejjeġ bħal dawn. (cf. Gal. 5:19ff) (Skiet) Matul din il-ġurnata ara jekk hemmx xi wieħed minn dawn preżenti fil-ħajja tiegħek, itlob il-għajnuna ta’ Alla biex iżżomm sod u teħles minn dan l-iskjavitu’.

27 ta’ Lulju
Il-frott tal-iSpirtu huma: l-imħabba, il-hena, is-sliem, is-sabar, il-ħniena, it-tjieba, il-fidi, il-ħlewwa, ir-rażan. Dawn huma l-milja tal-liġi. (cf. Gal. 5:19ff) (Skiet) Irbaħ id-difetti u l-ħażen li hemm fil-ħajja tiegħek billi żżid it-tajjeb li diġa qed jirnexxielek tiskopri, twettaq u tgħix. Ftakar fit-tema: “Imma intom ikollkom qawwa, meta jiġi l-iSpirtu s-Santu fuqkom, u tkunu xhieda tiegħi” (Atti 1:8)
